
Pou Piblikasyon Imedyat:  24 janvier 2013 

GOUVÈNÈ CUOMO ANONSE PWOLONGASYON ASISTANS POU LOJMAN POU MOUN KI VIKTIM NAN 

OURAGAN SANDY 

 

Pwogram Asistans pou Lojman Tranzisyon Pwolonje nan New York pou yon lòt 14 Jou; Pwogram 

Asistans Endividyèl Pwolonje pou 30 jou 

 

Jodi a, Gouvènè Andrew M. Cuomo te anonse Ajans Federal pou Jesyon Ijans (FEMA), sou demann Eta New 

York, apwouve yon pwolongasyon 14 jou nan pwogram Asistans Lojman Tranzisyon (TSA) ak yon 

pwolongasyon 30 jou pou pwogram Asistans Endividyèl (IA). Desizyon sa a pral pèmèt moun ki viktim nan 

Ouragan Sandy ki pa kapab retounen lakay yo pou yo rete nan otèl oswa motèl patisipan yo, epi pou 

pèmèt moun ki kalifye yo jwenn mwayen pou resevwa asistans federal pou repare pwopriyete domaje yo. 

 

Nouvo pwolongasyon TSA ap pèmèt moun ki aplike yo rete nan otèl patisipan yo jouk nan dat 9 fevriye 

2013. FEMA ap rele moun kalifye ki aplike yo pou pwolongasyon an pou fè yo konnen peryòd 14 jou ak dat 

pou yo sòti nan otèl oswa motèl yo se 10 fevriye 2013.  

 

Pwolongasyon IA ap bay yon lòt 30 jou pou moun ak biznis yo aplike nan FEMA pou asistans pou bezwen 

reparasyon kay yo ak lòt bezwen epi nan Administrasyon ti Biznis pou yo jwenn lajan prete. 

 

Gouvènè Cuomo di konsa, “Nou toujou pran angajman pou ede tout moun ki viktim nan Ouragan Sandy, 

pou asire yo jwenn abri yo bezwen an, sitou nan tan frèt sa a. Pwogram Asistans Lojman Tranzisyon ap 

kontinye bay abri pou Nouyòkè ki pa gen kay pou retounen epi pou ede lòt moun avèk finansman ki trè 

nesesè pou yo rebati.” 

 

TSA se yon pwogram akoutèm ki mete fanmi yo nan otèl pandan y ap travay nan yon plan lojman yo 

alontèm. Moun yo dwe tcheke nan pwogram nan anvan dat 26 janvye 2013 pou yo kalifye.  

 

Pou kalifye pou Pwogram FEMA, moun ki viktim yo dwe aplike dabò pou asistans federal nan FEMA depi yo:  

 

• Enskri sou entènèt nan sitwèb www.DisasterAssistance.gov;  

• Enskri nan telefòn entèlijan oswa nan tablèt enfòmatik avèk aplikasyon FEMA oswa ale nan 

sitwèb m.fema.gov; oswa  

• Enskri depi ou rele 800-621-FEMA (3362) (TTY 800-462-7585). Pou 711 oswa Sèvis Relè Videyo 

(VRS), rele 800-621-3362.  

